
CONVENIO DE COLABORACION ENTRE A CONSELLERIA DE PRESIDENCIA, XUSTIZA E
DEPORTES E A ASOCIACION NACIONAL DE PERITAXE SOCIAL PARA A COLABORACION
NA EMISION DE INFORMES DE TRABALLO SOCIAL.

Santiago de Compostela, na data da sinatura dixital
REUNIDOS

Dunha parte, Diego Calvo Pouso, conselleiro de Presidencia, Xustiza e Deportes, actuando
en nome e representacion da Xunta de Galicia en virtude do Decreto 44/2024, de 14 de abril,
que recolle o seu nomeamento, no exercicio das facultades que lle confire o artigo 34 da
Lei 1/1983, do 22 de febreiro, reguladora da Xunta e da sua presidencia.

Doutra parte, Anahi Silvia Rama Samperio, presidenta da Asociacién Nacional de Peritaxe
Social, rexistrada co numero 623290 no Rexistro Nacional de Asociaciéns creado polo Real
Decreto 949/2015, do 23 de outubro.

EXPONEN

Primeiro. O Estatuto de Autonomia de Galicia, aprobado por Lei organica 1/1981, do 6 de
abril, establece no seu artigo 20.1 que, en relacién coa Administracién de xustiza
correspéndelle & Comunidade Auténoma exercer todas as facultades que as leis orgdnicas
do poder xudicial e do Consello Xeral do Poder Xudicial recofiecen ou atribien ao Goberno
do Estado. Nesta clausula estatutaria atopase a orixe do traspaso 4 Comunidade Auténoma
de Galicia das funciéns que desempefiaba a Administracion do Estado en materia de
provisiéon de medios materiais e econdémicos para o funcionamento da Administracién de
Xustiza.

Segundo. O Real decreto 2166/1994, do 4 de novembro, sobre traspaso de funciéns en
materia de provision de medios materiais e econdmicos para o funcionamento da
Administracion de xustiza (funcions asumidas a través do Decreto 394/1994, do 29 de
decembro), o Real decreto 2397/1996, do 22 de novembro, sobre traspaso de funcions e
servizos en materia de medios persoais ao servizo da Administracidon de xustiza (funcions
asumidas a través do Decreto 438/1996, do 20 de decembro), e o Real decreto 233/1998, do
16 de febreiro sobre traspaso das competencias equivalentes relativas as fiscalias de Galicia
e aos institutos de medicamento legal (funciéns asumidas a través do Decreto 82/1998, do
5 de marzo), completan o proceso de transferencia de medios en materia de xustiza &
Comunidade Auténoma de Galicia.

Terceiro. A Asociacién Nacional de Peritaxe Social nace no ano 2021, aglutinando aos

profesionais do traballo social a nivel nacional, para dar resposta as necesidades xudiciais
no ambito social, coa misién de pofier en valor as peritaxes sociais dando a cofiecer a sua
potencialidade xudicial, procurando a excelencia dos peritos sociais a través da sua
especializacion integral e a defensa dos intereses profesionais das persoas asociadas dende
unha identidade profesional auténoma, coherente, responsable e integra.

A Asociacién Nacional de Peritaxe Social, constituida por traballadores sociais expertos en
peritaxe social, estd a procurar a excelencia na realizacién de peritaxes de traballo social
forense, resaltando a sua potencialidade xudicial e facendo especial fincapé na
especializacion integral dos peritos nos dmbitos da xurisdicién familiar e da violencia de
xénero.

Cuarto. Unha peritaxe social é un informe pericial emitido por un profesional formado e
con cofiecementos técnicos neste ambito para o seu uso nun proceso xudicial. No ditame
elaborado por este profesional analizanse os feitos obxectivables segundo as probas
realizadas, para asesorar a autoridade xudicial para que poida emitir unha resolucién xusta.
Tefien singular importancia os ditames que versan sobre procesos de garda e custodia,
réxime de visitas, adopcidns, acollementos, tutelas e puntos de encontro no ambito dos
xulgados de familia, asi como nos procedementos penais tramitados polas fiscalias de
menores.

A peritaxe social forense, como disciplina cientifica, ten como finalidade proporcionar aos
6rganos xudiciais competentes, elementos valorativos, desde o cofiecemento experto do
ambito social, que faciliten a toma de decisiéns xudiciais mais axustadas a cada situacion e
a cada persoa en particular.

Un ditame pericial social realiza unha andlise da faceta xuridica de conflitos no seo da
familia dende unha perspectiva social, afectiva, educativa, cultural e socio-econdémica.
Estes informes periciais deben axudar a determinar as medidas, tanto provisionais como
definitivas, que o érgano xudicial debe acordar no seo do procedemento, especialmente no
caso de que haxa menores involucrados. Para conseguir esta finalidade, estes ditames
analizan en profundidade ao individuos e aos seus familiares, tamén analizan o contorno
socio-laboral coa finalidade de dar unha descricién completa da persoa analizada e do seu
estado, chegando as conclusiéns que son a verdadeira finalidade do informe.

Quinto.- As administraciéns publicas poden celebrar convenios de colaboracién con outras
entidades publicas asi como con persoas xuridicas suxeitas ao dereito privado ao abeiro do
disposto no artigo 4 da Lei 9/2017, do 8 de novembro, de contratos do sector publico, e
mais no Acordo do Consello da Xunta do 27 de marzo de 1991, sobre convenios de
cooperacién con outros entes publicos e de colaboracién con particulares, feito publico por
Resolucién da Conselleria de Economia e Facenda do 8 de abril de 1991.

Sexto.- A concesidn directa da subvencién a través deste convenio efectuarase ao abeiro

dos artigos 19.4.c) e 26 da Lei 9/2007, do 13 de xufio, de subvencions de Galicia, e o artigo
40 do Decreto 11/2009, do 8 de xaneiro, polo que se aproba o regulamento da Lei 9/2007,
na que se prevé a posibilidade de excepcionar do réxime ordinario de concorrencia
competitiva en base ao caracter singular da subvencién e razéns de interese publico, social
e humanitario, cal é o caso no que o interese prioritario é poder dar resposta a gran
demanda de valoracién psicoléxica por parte dos xulgados e tribunais en materia de familia,
con especial significacién da ligada @ materia penal (violencia de xénero, credibilidade da
testemufia en menores abusados, dano psiquico, imputabilidade, acoso, etc.)

Por todo o exposto, as partes acordan asinar o presente convenio de colaboracién en base
as seguintes

CLAUSULAS

Primeira. Obxecto, beneficiario e condiciéns do convenio.

O obxecto deste convenio é a colaboracion na realizacién, por parte da Asociacion Nacional
de Peritaxe Social, de ditames periciais de traballo social a solicitude dos érganos xudiciais
en Galicia.

Os/as peritos de Traballo Social que presten estes servizos deberan ser seleccionados entre
as persoas socias que cumpran cos requisitos xuridico-administrativos para o exercicio
profesional, conforme cos seguintes criterios e pola orde de prioridade en que se
relacionan:

1.  Experiencia profesional demostrable no ambito da peritaxe de traballo social.
2. Aformacién e especializacién no ambito do traballo social.

A realizacién de ditames periciais de traballo social a solicitude dos érganos xudiciais
procederase conforme as seguintes normas:

I. Alcance dos informes periciais de traballo social

Os ditames elaborados ao amparo do presente convenio deben ser independentes e obxec-
tivos, non podendo ser influenciado por ningunha das partes en conflito. Debe conter en-
trevistas en profundidade do individuo, entrevistas a familiares, andlises do contorna socio-
laboral, informes laborais, etc. En definitiva, debe conter a descricién da persoa e o estado
en que se atopa, asi como as conclusiéns do perito sobre a analise realizada.

O informe debe facer unha valoracién dos danos sociais, para localizar e atopar os medios
para paliar os prexuizos que poida experimentar o benestar social do individuo a partir dos
feitos e das problematicas prantexadas no procedemento.

No ambito penal os informes faran un estudo e valoracién da responsabilidade penal, es-
pecialmente en materia de abusos sexuais ou abandono e violencia familiar, para a deter-
minacién das eximentes ou atenuantes e para o establecemento de medidas alternativas
de cardcter terapéutico de seguridade. No dmbito da xurisdicién de menores, os informes
avaliaran as medidas encamifiadas a reinsercién, individualizaciéon da pena, coordinacién
con servicios de apoio, etc. No ambito de familia os informes deben realizar unha analise
da faceta xuridica do conflito no seo da familia dende unha perspectiva social, afectiva,
educativa, cultural e socio-econémica.

Il. Solicitude

Os/as traballadores sociais exerceran as suas funciéns sempre a pedimento dos xulgados e
tribunais, que derivaran a peticién directamente a Asociacién Nacional de Peritaxe Social e
de acordo con as instruciéns concretas que estes indiquen para cada caso. En todo caso,
actuaran no ambito da suda disciplina con plena independencia e baixo criterios estritamente
cientificos.

I1l. Seleccion de traballadores/as sociais.

Para a seleccién dos/as traballadores/as sociais que vaian realizar os ditames periciais de
traballo social, a Asociacién Nacional de Peritaxe Social elaborard unha lista especifica,
distinta 4 establecida para as Oficinas de Atencidn as Vitimas.

As e os peritos sociais que concorran ao proceso de selecciédn organizado por Asociacion
Nacional de Peritaxe Social deberan cumprir os seguintes requisitos:

Ser persoa socia da Asociacion Nacional de Peritaxe Social

Ser traballador/a social colexiado/a e estar ao corrente do pago das cotas colexiais.

Non estar a cumprir unha sancién da Comisién Deontoléxica.

A presentacién dunha declaraciéon responsable de non ter incompatibilidades

profesionais. A realizacién de periciais sociais a solicitude dos érganos xudiciais

prevista no presente convenio é incompatible con exercer funciéns de
traballador/a social adscrito/a a Administracién de Xustiza como traballador/a
social forense ou nas Oficinas de Atencion as Vitimas dependentes da citada

Administracion.

5. Ter acreditadas un minimo de 200 horas de formacion especializada en peritaxe
social xustificadas documentalmente e que procederan da formacién, contando
con asistencia a xornadas e congresos, imparticién como docente de formacién na
area, publicacions, etc.

6. Realizar un minimo de 8 ditames periciais acreditados documentalmente.

7. A presentacion de documentacion administrativa que acredite estar dado de alta
no réxime especial de traballadores auténomos e ultimo recibo da cota.

8. Ter contratado un seguro de responsabilidade civil profesional, o cal se acreditara

IS N

mediante o pago do ultimo recibo do ano en curso.
IV. Listas.

Unha vez que o/a traballador/a social entre a formar parte da lista de peritos para a emision
de ditames periciais en traballo social asinara un compromiso de aceptacién das normas de
funcionamento da lista, asi como do compromiso de actuacién.

Excepcionalmente, poderase renunciar a realizacién do ditame pericial por causas de forza
maior debidamente acreditadas.

Efectuarase un sorteo para determinar a letra pola que se iniciara o funcionamento da lista.

No caso de que o numero de persoas que cumpran 0s requisitos sexa excesivamente
reducido, poderase valorar unha flexibilidade nos requisitos esixidos nos puntos 5 e 6 do
paragrafo anterior.

V. Realizacion do ditame pericial social.

Tras a asignacién do profesional para a elaboracién da pericial en traballo social, a
Asociacion Nacional de Peritaxe Social contactara coa persoa asignada, outorgandolle un
prazo maximo de 5 dias laborais para que acuda directamente & oficina xudicial que se lle
indique, para realizar a aceptacion do encargo. A aceptacién do encargo levara implicita a
aceptacion de todas aquelas actuaciéns que o érgano ou oficina xudicial requira en relacién
co ditame pericial social a realizar. A través do 6rgano xudicial, o/a perito social realizara a
primeira citacion do suxeito obxecto de avaliacién, co fin de que quede constancia oficial da
citacion.

Todas as actuacions necesarias para a elaboracién da pericial seran realizadas na contorna
das persoas peritadas con medios propios, salvo aquelas que tefian que ser realizadas en
sede xudicial ou nos locais que o 6rgano xudicial designe.

O prazo maximo para a entrega da pericial ao érgano xudicial que o solicitou sera de 40
dias laborais desde a aceptacion do encargo, salvo casos xustificados e debidamente
acreditados.

Unha vez realizado a pericial o/a traballadora social presentarao ao 6rgano xudicial
peticionario e remitird copia ao Instituto de Medicina Legal de Galicia

VI. Compensacion econdmica pola realizacion do ditame pericial.

A Conselleria de Presidencia, Xustiza e Deportes comprométense a compensar

economicamente @ Asociacién Nacional de Peritaxe Social os gastos que deriven da
realizacién dos periciais sociais, cun importe Unico por informe pericial realizado de 600
euros que incluird todos os gastos xerados da metodoloxia propia para a elaboracién de
periciais sociais:

e Estudo social na contorna (visitas a domicilio, entrevistas con informantes

colaterais, etc.).

» Redaccion, emision e entrega do ditame pericial.

e Aclaracions, ratificacions, asistencias e, en xeral, calquera actuaciéon diante do

érgano ou oficina xudicial, incluido o acto de xuizo oral.

e Todos os desprazamentos derivados das diversas actuaciéns.

Segunda. Capacidade

Previamente a formalizacién do presente convenio, a Asociacion Nacional de Peritaxe Social
presentou ante a Conselleria de Presidencia, Xustiza e Deportes a declaracién responsable
de non estar incursa en ningunha das prohibiciéns para a obtencién de subvencions
contempladas no artigo 10.2 da Lei 9/2007, do 13 de xufio, xeral de subvencidns e que poidan
impedir a subscriciéon do presente convenio.

Terceira. Compromisos.

A Asociacion Nacional de Peritaxe Social comprométese a prestar a actividade nas
condiciéns establecidas no presente convenio, facilitando os/as traballadores/as sociais
que realicen os informes periciais.

A prestacién de servizos realizada polos/as traballadores/as sociais obxecto deste convenio,
non levard o establecemento dunha relacién laboral coa Asociacién Nacional de Peritaxe
Social nin coa Conselleria de Presidencia, Xustiza e Deportes.

A Asociacién Nacional de Peritaxe Social comprométese a prestar a colaboracion e facilitar
canta documentacion lle sexa requirida, no exercicio das funcions de control que lle
correspondan & Intervencion Xeral da Comunidade Auténoma, ao Consello de Contas e ao
Tribunal de Contas, asi como o sometemento as actuaciéns de supervision e control
previstas na Lei 9/2007, do 13 de xufio, de subvencions de Galicia, asi como as xerais
derivadas da aplicacion da normativa de axudas e subvenciéns.

A Conselleria de Presidencia, Xustiza e Deportes comprométese a abonar & Asociacién
Nacional de Peritaxe Social a compensacién por un maximo de 30.000,00€, concedida nos
termos e coas condiciéns establecidas no presente convenio. Asi mesmo, a Conselleria de
Presidencia, Xustiza e Deportes comprométese a facilitarlles espazos de traballo para a
realizacién dos informes por parte dos traballadores sociais, en cada unha das
subdirecciéns do IMELGA.

Cuarta. Créditos orzamentarios e contias derivados do convenio.

O presente convenio financiarase co orzamento de gastos da Conselleria de Presidencia,
Xustiza e Deportes, con cargo a aplicacion orzamentaria 35.03.131A.481.0. A compensacion
prevista no presente convenio podera financiar total ou parcialmente os gastos derivados
da actividade psicoléxica ata un importe maximo de 30.000,00 € sendo abonada &
Asociacion Nacional de Peritaxe Social, do seguinte xeito:

e A Asociacién Nacional de Peritaxe Social emitird a correspondente certificacién do
cumprimento da finalidade para a que foi concedida a axuda, na que se detalle os
informes periciais efectuados. A Conselleria de Presidencia, Xustiza e Deportes
comprométese a aboar 4 Asociacién Nacional de Peritaxe Social os gastos que deriven
da realizacién dos informes periciais, cun pagamento maximo Unico a razén de 600 euros
por cada informe, que incluird todos os gastos xerados pola intervencién pericial.

e Ademais, a Conselleria de Presidencia, Xustiza e Deportes compensard & Asociacion
Nacional de Peritaxe Social pola organizacién da actividade realizada cunha cantidade de
1.800 euros.

A vista desta documentacion, o 6rgano competente da Conselleria de Presidencia, Xustiza
e Deportes expedird certificacion acreditativa do cumprimento dos fins obxecto do
convenio.

En todo caso, a cantidade maxima que se obriga a achegar a Conselleria de Presidencia,
Xustiza e Deportes reducirase na mesma proporcién que represente a cantidade xustificada
respecto do orzamento total presentado.

Quinta. Comunicacion de subvencions recibidas.

Esta axuda é incompatible coa obtencién doutras subvenciéns, axudas, ingresos ou recursos
doutras entidades para a mesma finalidade procedentes de calquera Administracion ou
entes publicos ou privados, nacionais, da Unién Europea ou de organismos internacionais.

A Asociacién Nacional de Peritaxe Social queda obrigado a comunicar & Conselleria de
Presidencia, Xustiza e Deportes no momento da sua solicitude e/ou concesién, se conta con
algun tipo de axuda ou subvencién para os mesmos fins, a stia contia, entidade ou posible
entidade que a concede e data de solicitude e/ou concesidn.

Sexta. Prazos e forma de abono e de xustificacion.
A xustificacién dos gastos e o seu pagamento realizarase a través de conta xustificativa

nos termos establecidos na Lei 9/2007, do 13 de xufio, de subvencidéns de Galicia e no do
Decreto 11/2009, do 8 de xaneiro, mediante a presentacién da seguinte documentacion:

- Memoria de actuacién, subscrita polo érgano competente da entidade, xustificativa do
cumprimento das condicions impostas na concesion da subvencion, con indicacién das
actividades realizadas e da consecucién dos obxectivos deste convenio.

- Certificacion expedida polo 6rgano competente da Asociacién Nacional de Peritaxe Social,
dos gastos realizados, con identificacion dos acredores cos seus NIF, os documentos
xustificativos, os importes e, de ser o caso, as datas de pagamento.

- Orixinais das facturas ou documentos de valor probatorio equivalente no trafico xuridico
mercantil ou con eficacia administrativa, incorporados na relacién & que se fai referencia
no paragrafo anterior e a documentacién acreditativa do pagamento. Os xustificantes
orixinais presentados marcaranse cun selo para os efectos previstos no artigo 49 do
Decreto 11/2009, do 8 de xaneiro.

- Cando formen parte da conta xustificativa documentos de gastos que conleven ingresos
a conta do IRPF ou cotas por seguros sociais liquidables con posterioridade & data de
xustificacion, o importe destes ingresos ou cotas considerarase xustificado coa
presentacion do documento de gasto (factura ou documento equivalente) no que se reflicta
o importe da retencién ou cotizacién devengadas na data de xustificacién, quedando a
entidade obrigada a presentar os documentos acreditativos da sua liquidez nos dez dias
seguintes ao remate dos prazos legalmente establecidos para o seu ingreso no periodo
voluntario; en todo caso a dita presentacion terd como data limite o derradeiro dia do mes
seguinte ao ultimo trimestre do exercicio da vixencia deste convenio.

- Declaracién responsable de non ter solicitado ou percibido outras axudas para a mesma
finalidade procedentes das distintas administracions publicas ou doutros entes publicos ou
privados, nacionais ou internacionais.

- Declaracién responsable de estar ao dia no cumprimento das obrigas tributarias ou fronte
a Seguridade Social e de non ter pendente de pagamento ningunha outra débeda coa
Administracién publica da comunidade auténoma ou ben as certificacidéns acreditativas de
estar ao dia no cumprimento das ditas obrigas.

A xustificacién comprendera os gastos realizados e pagados entre o 1 de xaneiro e 0 15 de
decembro de 2024, e debera presentarse na Direccién Xeral de Xustiza con data limite 20
de decembro de 2024. Non obstante, de acordo co establecido no artigo 62 do Decreto
11/2009, do 8 de xaneiro, polo que se aproba o Regulamento da Lei 9/2007, do 13 de xufio,
de subvenciéns de Galicia, poderan realizarse pagamentos 4 conta por un importe de ata o
80% da porcentaxe subvencionada, correspondente aos pagamentos xustificados. Para o
seu aboamento serd necesario presentar a documentacién antedita, agds a memoria de
actuacién. Para realizacion destes pagamentos anticipados, a Asociacién Nacional de
Peritaxe Social esta exonerado de constitucién da correspondente garantia, en virtude do

establecido no artigo 65.4, apartado f) do Decreto 11/2009, do 8 de xaneiro.

Sétima. Confidencialidade da informacion e dos resultados.

A Asociacién Nacional de Peritaxe Social e mais os/as traballadores/as sociais que realicen
as periciais comprométense a garantir a total confidencialidade dos datos persoais e
familiares aos que tefian acceso como consecuencia das actividades realizadas, de acordo
co disposto no Regulamento (UE) 2016/679 do Parlamento Europeo e do Consello, do 27 de
abril de 2016, relativo & proteccidn das persoas fisicas no que respecta ao tratamento de
datos persoais e a libre circulacién destes datos e polo que se derroga a Directiva 95/46/CE
(Regulamento xeral de proteccion de datos), asi como coa Lei organica 3/2018, do 5 de
decembro, de proteccién de datos persoais e garantia dos dereitos dixitais, e coas demais
disposicions vixentes sobre a materia.

Igualmente comprométense a observar o establecido na Lei 39/2015, do 1 de outubro, do
procedemento administrativo comun das administracions publicas, no que se refire ao
acceso limitado aos propios interesados en relacién cos documentos que contefian datos
referentes a intimidade das persoas.

As partes asinantes do convenio manifestan o seu consentimento para que os datos
persoais que constan neste convenio, asi como o resto das especificaciéns contidas no
mesmo, poidan ser publicados no Portal de transparencia e Goberno aberto.

Oitava. Publicidade do convenio

Este convenio serd obxecto de publicacién, de acordo co previsto na Lei 1/2016, do 18 de
xaneiro, de transparencia e bo goberno da Administracién publica galega. Asi mesmo,
incluirase no Rexistro Publico de Axudas, Subvenciéns e Convenios, de conformidade co
Decreto 132/2006, do 27 de xullo, polo que se regulan os rexistros publicos creados nos
artigos 44 e 45 da Lei 7/2005, do 29 de decembro, de orzamentos xerais da Comunidade
Auténoma de Galicia para o ano 2006, e mais co artigo 16 da Lei 9/2007, do 13 de xufio, de
subvenciéns de Galicia.

En cumprimento do disposto nos artigos 18 e 20.8 da Lei 38/2003, do 17 de novembro, xeral
de subvencions, comunicarase a subscricion deste convenio & Base de Datos Nacional de
Subvenciéns, que opera como sistema nacional de publicidade de subvenciéns.

Novena. Efectos, modificacion e extincion do convenio.

O presente convenio fornecera efectos desde o dia da sua sinatura ata o 31 de decembro de
2024, salvo que calquera das partes asinantes proceda & sta denuncia expresa cun prazo
minimo de 30 dias naturais a data en que se pretenda a suaexpiracién.

Este convenio poderase modificar por acordo undnime das partes a través da subscricién
da correspondente addenda modificativa.

Asi mesmo, extinguirase polo cumprimento das actuaciéns que constitien o seu obxecto
ou por incorrer en causa de resolucion. Seran causas de resolucién do convenio:

a) O transcurso do prazo de vixencia do convenio.
b) O acordo unanime de todos os asinantes.
c) O incumprimento das obrigas e compromisos asumidos por parte dalgun dos asinantes.

Neste caso, calquera das partes poderd notificar & parte incumpridora un requirimento para
que cumpra nun determinado prazo coas obrigas ou compromisos que se consideran
incumpridos. Este requirimento serd comunicado ao responsable do mecanismo de
seguimento, vixilancia e control da execucién do convenio e as demais partes asinantes. Se
transcorrido o prazo indicado no requirimento persiste o incumprimento, a parte que o
dirixiu notificard as partes asinantes a concorrencia da causa de resolucién e entenderase
resolto o convenio.

d) Unha decision xudicial declaratoria da nulidade do convenio.
e) A imposibilidade sobrevida de cumprimento do obxecto do convenio.

f) Calquera outra causa distinta das anteriores prevista no convenio ou noutras leis.

A resolucién do convenio non afectard a finalizacién das actividades que estean en
execucién, que se deberdn realizar no prazo improrrogable fixado pola Comisién de
Seguimento do convenio.

Décima. Comision de Seguimento.

Crearase unha comisién mixta de seguimento que estard formada por dous
representantes da Conselleria de Presidencia, Xustiza e Deportes e dous
representantes da Asociaciéon Nacional de Peritaxe Social, e reunirase como minimo unha
vez ao ano, e facultativamente canto se considere necesario a peticiéon dalgunha das partes.
A comisién rexerase, en canto ao seu funcionamento, periodicidade das reunions e
vinculaciéon dos seus acordos, polo disposto no Capitulo Il do Titulo Preliminar da Lei
40/2015, do 1de outubro, de Réxime Xuridico do Sector Publico, que regula o funcionamento
dos 6rganos colexiados.

Décimo primeira. Natureza xuridica e resolucion de controversias.
O presente convenio ten natureza xuridico-administrativa, estando excluido do ambito de

aplicacién da Lei 9/2017, do 8 de novembro, de contratos do sector publico, en virtude do
establecido no seu artigo 6.

Verificacion: https:/sede.xunta.gal/cve

O réxime xuridico deste convenio vén determinado polo establecido na Lei 9/2007, do 13 de
xufio, de subvenciéns de Galicia, polo Decreto 11/2009, do 8 de xaneiro, polo que se aproba
o Regulamento da Lei 9/2007, do 13 de xufio, de subvenciéns de Galicia, e na Lei 38/2003,
do 17 de novembro, xeral de subvenciéns e demais normas de procedente aplicacién.

As cuestidns litixiosas xurdidas sobre a interpretacion, execucién, modificacién, resolucién
e efectos que puidesen derivarse da aplicacién do presente convenio deberdn liquidarse de
mutuo acordo das partes. Se non resultase posible alcanzar devandito acordo, as
cuestions litixiosas seran de coflecemento e competencia da orde xurisdicional
Contenciosa-Administrativo, de conformidade co previsto na Lei 29/1998, do 13 de xullo,
reguladora da devanditaxurisdicién.

De conformidade con canto antecede, e en exercicio das atribuciéns de que son titulares os
asinantes, subscriben por duplicado o presente en o lugar e data anteriormente indicados:

Asinado por: CALVO POUSO, DIEGO
Cargo: Vicepresidente 1° e Conselleiro
Data e hora: 27/05/2024 15:05:06

Pola Conselleria de Presidencia, Xustiza Pola Asociacion Nacional de Peritaxe
e Deportes Social

Diego Calvo Pouso Anahi Silvia Rama Samperio

Asinado por: RAMA SAMPERIO, ANAHI SILVIA
Cargo: Presidenta (Asociacion Nacional de Peritaje

Data e hora: 27/05/2024 09:24:45

Social)

Verificacion: https:/sede.xunta.gal/cve

